
దేవుని కిదిగో దీవెన కోళ్లని

కడఁక సంగమ గ్రామంబందలి

సంగమమూ ర్తికి సాఁగిలింత లని

తనరు శరణ్యస్థలము శరణ్య

స్వామికి నిదె కై రపుఁ జెయ్యని

చెన్నగు సింహక్షేత్ర మహాసం

హస్వరూపునకు హస్తార్పణ మని

మణిమంటపమున మల్లరి సామికి

పొందించెద గోవింద లటంచును

నిబిడస్థలిలో నిబిడాకార

స్వామికి మతిఁ గైచాపు లొసంగుచు

ధానుష్కస్థలిఁ దలకొను జగతీ

శ్వరునకుఁ బెట్టెద సరిటెంకణ మని

మాహురమందసమానత విడిసిన

కాలమేఘునకుఁ గైమోడుపు లని 

చక్కని మధురాస్థానంబునఁ గల

సౌందరరాజస్వామికి మేలని 

యనిశంబును వృషభాద్రిని యళఘరి

పేరిటి హరికిని బేడిస లెన్నుచు

వరగుణస్థలవ్యాపకుఁ డగు నా

థస్వామిని మది ధ్యాన మొనర్చుచుఁ

గుళికస్థలమునఁ గూర్చున్న రమా

సఖుని మంత్రపుష్పము లిడి వేఁడుచు

గోష్ఠిపురస్థలి గోష్ఠిపురస్వా

మికి నర్పించెద మేలుకొల్పు లని

దర్భసంస్తరస్థలి శయనించిన

దాశరథికి నతితతు లొనరించుచు

ధన్వి మంగళక తలమున నెలకొను

